
З іншага боку, дакументы адлюстроўваюць не-
задаволенасць супрацоўнікаў кафедры ўзроўнем 
ведаў студэнтаў па згаданай дысцыпліне. У пер-
шым семестры 1940/41 навучальнага года «большая 
группа студентов истфака (І курс) не вошла во вкус 
вузовской серьезной работы. Не проработав учеб-
ных пособий и источников, они ограничились по-
верхностным повторением собственных записей 
лекций. В отдельных случаях знакомые с учебными 
пособиями студенты ограничивались их перели-
стыванием, не занимаясь их серьезным изучением 
и конспектированием. <…> Из 29  человек студен-
тов І курса истфака 10 человек сдали на неудовлет-
ворительно, а  8 заслужили той же отметки как не 
явившиеся на экзамен без уважительной причины, 
а просто чувствуя слабость в своих знаниях»22.

Дысцыпліна «Асновы археалогіі», на вывучэнне 
якой адводзілася 60 гадзін, уваходзіла ў план трэ-
цяга курса, а ў 1938/39 навучальным годзе чыталася 
і на чацвёртым курсе23.

На працягу 1938–1941  гг. заняткі па археалогіі 
праводзіў У.  І.  Шаўчэнка. Яго жыццёваму шля-
ху, навуковым і  арганізатарскім дасягненням на 
гістарычным факультэце БДУ прысвечаны шэраг 
публікацый [2; 4], аднак архіўныя матэрыялы даз- 
валяюць узгадаць і  некаторыя малавядомыя эпі- 
зоды выкладчыцкай працы гэтага таленавітага ча-
лавека. Выпускнік гістарычна-лінгвістычнага фа-
культэта Ленінградскага ўніверсітэта, ён паспра- 
баваў свае сілы ў розных сферах дзейнасці, пакуль 

у  1938  г. не быў прыняты на пасаду дацэнта ка-
федры старажытнага свету і  сярэдніх вякоў БДУ. 
Навуковыя інтарэсы У.  І.  Шаўчэнкі датычыліся 
гісторыі антычнай рэлігіі, але, нягледзячы на 
гэта, яму даручылі распрацаваць курс па асновах 
археалогіі. Разумеючы складанасць сітуацыі (пас-
ля рэпрэсій 1937  г. у  Беларусі ацалелі толькі два 
археолагі: супрацоўнік АН БССР К. М. Палікарповіч 
і  В.  Р.  Тарасенка, які выкладаў у  Магілёўскім 
педагагічным інстытуце), У. І. Шаўчэнка пагадзіўся 
чытаць згаданы курс, «только чтобы не срывать  
занятий»24. Выконваючы вялікую колькасць разна- 
стайных абавязкаў, ён паспеў падрыхтаваць ву-
чэбную праграму толькі напярэдадні зімовай сесіі  
1938/39 навучальнага года, што было расцэне-
на ўніверсітэцкім кіраўніцтвам як «істотнае ўпу- 
шчэнне»25. Студэнцкія веды выкладчык ацэньваў 
даволі паблажліва, вельмі часта выстаўляючы вы-
датныя адзнакі26 (мал. 3).

Менавіта з імем У. І. Шаўчэнкі звязаны пачатак 
правядзення археалагічных практык студэнтаў БДУ. 
Варта адзначыць, што пытанне аб неабходнасці 
арганізацыі археалагічнай экспедыцыі было ўзня- 
та ўніверсітэцкім кіраўніцтвам яшчэ ў  1924  г. 
[12,  c.  244], аднак спатрэбілася 15 год, каб «пра-
ект» стаў рэчаіснасцю. У 1938  г. у  вучэбныя пла- 
ны гістарычнага факультэта была ўключана  
вытворчая практыка. Упершыню яна была праве- 
дзена летам наступнага года. Большасць студэнтаў-
чацвёртакурснікаў працавалi ў архівах і бібліятэках 

Мал. 2. Экзаменацыйная ведамасць па курсе  
«Гісторыя дакласавага грамадства i Старажытнага Усходу» (1939). 

Fig. 2. Examination list for the course  

on History of the Pre-Class Society and Ancient East (1939).  

